AMALAN PADA 10 MALAM
TERAKHIR RAMADHAN

(1) Surah Al-Fatihah, 100 kali, dan
(2) Dua ayat terakhir Surah Al-Bagarah, 3 kali

Catatan:

(a) Dikhatamkan pada mana-mana waktu
di antara Maghrib sehingga Subuh
pada 10 malam terakhir Ramadhan

(b) Boleh dibaca sedikit-sedikit

(c) Bilangan “100 kali” dan “3 Kkali”
hanyalah ijtihadi sahaja. Lebih banyak
membacanya adalah lebih baik.

Dasar amalan:

(1) Hadis daripada Sayyidina lbnu Abbas
radhiallahu ‘anhuma berkata:

“Daripada Sayyidina Ibnu Abbas berkata: “Ketika malaikat
Jibril sedang duduk di sisi Nabi #, dia (Jibril) mendengar
suara dari arah atasnya. Dia lalu mengangkatkan kepalanya
(untuk melihat), lalu berkata: “Ini adalah satu pintu di langit. la
dibuka hari ini dan ia belum pernah sama sekali dibuka
melainkan pada hari ini.” Lalu ada malaikat turun melaluinya
(pintu tadi). Jibril berkata: “Ini adalah malaikat yang turun ke
bumi. Dia tidak pernah sama sekali turun (ke bumi) melainkan
hari ini.” Dia (malaikat tadi) lalu memberi salam dan berkata:
“Bergembiralah dengan dua cahaya vyang diberikan
kepadamu. Kedua-duanya belum pernah diberikan kepada
seorang Nabipun sebelum kamu. ltulah pembuka Al-Kitab
(iaitu surah Al-Fatihah) dan penutup surah Al-Baqgarah.
Tidaklah kamu membaca satu huruf daripada kedua-duanya,
melainkan akan diberikan kepadamu (pahala dan apa yang
diminta.” (Riwayat Muslim)

(2) Hadis daripada Sayyidina Abu Mas’ud al-
Badri, “Sesungguhnya Nabi # bersabda:

“Sesiapa yang membaca dua ayat terakhir daripada surah Al-

Bagarah pada waktu malam, keduanya (dua ayat tersebut)
mencukupkannya.” (Riwayat Al-Bukhari dan Muslim)

Catatan:
Khilaf ulama’ tentang maksud “keduanya (dua
ayat tersebut) mencukupkannya” kepada
beberapa pendapat:
(i) Pengganti solat malam (giyamullail)
(ii) Dijauhkan daripada gangguan syaitan
dan penyakit
(iii) Dijaga oleh Allah
(iv)Cukup untuk urusan dunia dan akhirat
dan dijauhkan daripada keburukan
(v) Pengganti kepada zikir-zikir yang lain
(vi)Mendapat pahala yang besar

* Amalan ini dikhususkan dibaca pada 10 malam
terakhir bulan Ramadhan, semoga ia bertepatan
dengan malam Lailatul Qadar. Walau bagaimanapun, ia
juga sangat baik dibaca setiap malam sepanjang tahun.

Al-Faqir ilallah,
Ustaz Muhadir bin Haji Joll

